
LÖG 
um, breyting á lögum nr. 93 25. sept. 1942, um að reisa nýjar síldarverksmiðjur. 

ForsETi ISLANDS 
gjörir kunnugt: Alþingi hefur fallizt á lög þessi og ég staðfest þau með sam- 

þykki mínu: 

1. gr. 
2. gr. laganna orðist þannig: 
Til byrjunarframkvæmda samkvæmt 1. gr., sem hefjist svo fljótt sem ástæður 

leyfa, heimilast ríkisstjórninni að taka lán innanlands, fyrir hönd ríkissjóðs, að upp- 

hæð allt að 27 millj. króna. 

2. gr. 
Með lögum þessum eru úr gildi fallin lög nr. 46 23. febrúar 1945, um breyting 

á lögum nr. 93 25. sept. 1942. 

3. gr. 
Lög þessi öðlast þegar gildi. 

Gjört á Bessastöðum, 7. mai 1946. 

Sveinn Björnsson. 

(L. S.) 0 
Áki Jakobsson. 

LÖG 
um menntaskóla. 

Forseti ISLANDS 

gjörir kunnugt: Alþingi hefur fallizt á lög þessi og ég staðfest þau með sam- 

þykki mínu: 

I. KAFLI 

Skólarnir, markmið þeirra og skipulag. 

1. gr. 
Menntaskólar eru lveir, annar í Reykjavík, hinn á Akureyri. Stofna skal hinn 

þriðja í sveit, þegar fé er veitt til þess í fjárlögum. 
Kostnaður við stofnun og rekstur menntaskóla greiðist úr ríkissjóði. 

2. gr. 
Það er markmið skólanna að efla þroska nemenda sinna, veita þeim fram- 

haldsmenntun að loknu miðskólanámi og búa þá undir háskólanám. 

3. gr. 
Í skólanum eru 4 ársbekkir. Greinast 3 efstu bekkirnir í 2 deildir: máladeild 

og stærðfræðideild. Heimilt er fræðslumálastjórn að stofna fleiri deildir við skólana 
samkvæmt tillögum hlutaðeigandi skólastjórnar.


